
Ed. 735. Nefndarálit [3. mál]
um frv. til 1. um veitingu ríkisborgararéttar.

Frá allsherjarnefnd.

Eins og fram kemur í nál. allsherjarnefndar háttv. Nd. (þskj. 472), hefur verið
samvinna með allsherjarnefndum deildanna og afgreiðsla frv. þvi gengið greiðar
en á undanförnum þingum.

Allsherjarnefnd Ed. hefur gengið úr skugga um, að allir þeir, sem taldir eru
upp i þskj. 644, fullnægja þeim skilyrðum til að öðlast ríkisborgararétt, sem nefnd-
irnar höfðu komið sér saman um og lýst er í þskj. 472.

Einn maður (Andreasen, Tórbjörn) fullnægir skilyrðunum, þó að allsherjar-
nefnd Nd. hafi skotizt yfir það, og leggur nefndin því til, að honum verði bætt inn
i frv. í Ed.

Karmelnunnan Bernadette Anna Maria van der Poel (nr. 57 í þskj. 644) er
farin af landi burt og fellur því niður, en í stað hennar kemur önnur karrnelnunna,
sem af misskilningi hafði verið felld niður í hennar stað.

Eftir að hv. Nd. hafði afgreitt málið frá sér, komu umsóknir frá hjónum, sem
fullnægja öllum skilyrðum, sem sett eru, og þótti nefndinni rétt að taka nöfn
þeirra upp í frv., úr því að hvort sem er varð að senda það aftur til hv. Nd.

Ýmsir nefndarmenn hefðu viljað gera breytingu á 2. gr. frv. Í samræmi við
brtt. Gylfa Þ. Gíslasonar o. fl. á þskj. 498, en vilja ekki tefla frv. í tvísýnu með því
að bera hana fram nú, þar eð mikill ágreiningur er um hana i hv. Nd.

Nefndin leggur þvi til, að frv. verði samþykkt með eftirfarandi

BREYTINGUM:
1. 57. liður (van der Poel, Bernadette Anna Maria) fellur niður.
2. Við bætast i réttri stafrófsröð:

a. Andreasen, Tórbjörn Ragnar Karl FrankIin, vinnumaður á Korpúlfsstöð-
um, fæddur 23. október 1931 í Færeyjum.

b. Kecskés, Endré, verzlunarmaður Í Reykjavík, fæddur 8. október 1900 i
Ungverjalandi.

c. Keeskés, Nanna, húsmóðir í Reykjavík, fædd 15. júní 1912 á íslandi.
d. Zeeuw, Margaretha de, karmelnunna í Hafnarfirði, fædd 31. janúar 1927

í Hollandi.

Alþingi, 3. maí 1955.

